
Biru’ bnig lagi’ na qutux nbkis na Yaba’

lagi’! kayknwan ktan su’ maha nyuw saku’ mn-gaygyut nbkis ru
mn-gaygyut yagih hi’ maku’ Iga, sru’ cikay inlungan su’, talam mita’ cikay
hi” mu.

maha iy smlag saku’ maniq, ru ini’ saku’ qbag mlukus ga... sru’ cikay
inlungan su’, baqun su’ maha, maha nanu’ kinbsyaq misu’ psbag sa zyuwaw
gani ga?

maha niy si saku’ msbzih pngzyu’ sa mtnag na kay’ ga, laxiy ’tngiy
kay’ mu, tmasug mung kay’ mu han. sa ’lagqi’ su’ na’ ga, mtnag qutux
pingzywan biru’ ga, minpira’ misu’ iyal msbaybzih Impuw ruw si su’
pksswil m’abi’.

maha ini’ saku’ Inglung payma’ ga, laxiy saku’ szxiy ru laxiy saku’
ks’angiy baqun su’ maha pira’ iyal wal misu’ skbalay kkyalan yaqu znimu’
maku’ na ppayma’ su’ hi’?

ktan su’ maha ini’ maku’ bgbagi zyuwaw na ten-naw ga, lawa’ saku’
cikay, laxiy saku’ psyagiy na yan cqiri’ zmangay. gi ktwa’ iyal wal maku’
spshaq isu’ zayzyuwaw, sawn nanu’ mnblag manig, sawn nanu’ mnblaq
mlukus, sawn nanu’ mita’ gqyanux su’.

tmrang nyuw ta’ mkayal na’ ru wa si 'nxal zmungi’ sa kkayal maku’
lga, lawa’ saku’ cikay Imnglung. atu’ na ini’ maku’ balay baqgiy Ilga,

laxiy ’nkux uzi. gi krhun mita’ na inlungan maku’ hya’ ga, baliy yaqu

ppkayal ta’ qu sni’inlungan maku’, yaqu smbays su’ kuwing ru mung su’
squ pingzyuwan maku’ qu spzyang maku’ pgasun!

maha iy ini’ saku’ pgmaniq ga, laxiy saku’ pghliy, gi baqun maku’
nanak maha knwan gganiq maku’ hiya’.

maha iy ini’ bagi kmal qu kakay mu ga, hwakiy saku’ cikay, krngyan
na hnwakan misu’ sa min’aring su’ gmara’ mhkangi’.

kayknwan kyalun misu’ maha ini’ saku’ pgmagyanux lga, laxiy t’uqu’...
gi pkaki’ qutux ryax musa’ su’ baqun, talam cikay Imnglung maha nyuw
saku’ yan na sawbih pkpuzyut na rusuk kawas maku’, musa’ baqun Impuw
ryax gnxan maku’ I’ay!

pkaki’ qutux ryax ka musa’ su’ baqun maha ana pzyux balay qu
qinzgihan maku’ ga, nyuw saku’ si kinllawkah na maha aki’ saku’ hmkani’
sa pzyang balay blag na nnanu’!

mksawbih saku’ isu’ ga laxiy ’nkux inlungan su’, ru laxiy t’uqu’ ru
laxiy si kawzyay, wahiy saku’ sayqglah, yan nqu rin’agan misu’ gmyah sa
gqyanux su’, 'nblag saku’ kmyagal ru r’agiy saku’...

hwaki saku’cikay, glani sa gnalu’ inlungan su’, niwan rnaw su’ kung
cikay tmasug phkngyan maku’ sa insuna’ maku’. sbilay misu’ maras
kinzimu’ inlungan ru sblanay misu’ sa ungat sinpngan kinkrahu’ na
gnalu’niwan snyuk maku’ sa gnalu’ saku’.

sgalu’ misu’ balay yaba’

